
KORXONADA TEXNIKAVIY VA MEHNAT RESURSLARINI BOSHQARISH 
TAHLILI 

 

X.D.Axmedov 
Toshkent menejment va iqtisodiyot instituti 

dotsenti, 
Kamalov.Sh 

Toshkent menejment va iqtisodiyot instituti 2-kurs magistranti 
 

Annotatsiya. Ushbu maqolada korxonada  texnikaviy va mehnat 
resurslarini boshqarish tahlili optimal xarajatlar strategiyasiga oid iqtisodiy 
nazariyalar, strategik boshqaruv konsepsiyalari, xarajatlar tahlili va ularni 
boshqarish uslublarini o‘rganishga bag’ishlangan mahalliy va xorijiy 
mualliflarning ilmiy ishlarni tahlil qilish, tadqiqot mavzusi bilan bevosita bog’liq 
bo‘lgan monografiyalar, maqolalar, statistik ma’lumotlar, xalqaro tashkilotlar 
hisobotlari va amaliyotda qo‘llanilayotgan ilg’or tajribalarni o‘rganib, ularning 
mazmunan qamrovi va ilmiy yondashuvlarni tahlili asosida ilmiy taklif va amaliy 
tavsiyalar ishlab chiqish maqsadga muvofiqdir.  

Kalit so‘zlar: Korxona strategik rejalashtirish jarayonida texnik va mehnat 
resurslarini yanada samarali integratsiyalashgan boshqarish tizimini joriy etish, 
ishlab chiqarish jarayonlarini raqamlashtirish va sun’iy intellekt asosidagi 
axborot tizimlarini kengaytirish yo‘nalishlariga e’tibor qaratmoqda. 

Аннотация. В данной статье проведён анализ управления 
техническими и трудовыми ресурсами предприятия, рассмотрены 
экономические теории, стратегические концепции управления, методы 
анализа и управления затратами. Особое внимание уделено изучению 
научных трудов отечественных и зарубежных авторов, непосредственно 
связанных с темой исследования, а также монографий, статей, 
статистических данных, отчётов международных организаций и 
передового опыта, применяемого на практике. На основе анализа их 
содержания и научных подходов разработаны научные предложения и 
практические рекомендации, что представляется целесообразным. 

Ключевые слова: В процессе стратегического планирования 
предприятие акцентирует внимание на внедрении более эффективной 
интегрированной системы управления техническими и трудовыми 
ресурсами, цифровизации производственных процессов и расширении 
информационных систем на основе искусственного интеллекта. 

Abstract. This article analyzes the management of technical and labor 
resources within the enterprise, focusing on economic theories related to 

optimal cost strategies, strategic management concepts, cost analysis, and 
methods of cost control. Special attention is given to the study of scientific works 
by domestic and foreign authors dedicated to this topic, as well as monographs, 
articles, statistical data, reports of international organizations, and advanced 
practices applied in real-world settings. Based on the analysis of their content 
and scientific approaches, it is considered appropriate to develop scientific 
proposals and practical recommendations. 

Keywords: In the process of strategic planning, the enterprise emphasizes 
the implementation of a more effective integrated management system for 
technical and labor resources, the digitalization of production processes, and the 
expansion of information systems based on artificial intelligence. 

 
Kirish. Bozor munosabatlarining chuqurlashuvi, raqobat muhitining 

keskinlashuvi va resurslardan samarali foydalanishga bo‘lgan ehtiyojning ortib 
borishi sharoitida sanoat korxonalarining iqtisodiy samaradorligini ta’minlashda 
xarajatlarni boshqarish masalasi dolzarb ahamiyat kasb etmoqda. Ayniqsa, 
optimal xarajatlar strategiyasini ishlab chiqish va amaliyotga tatbiq etish 
korxonaning raqobatbardoshligini oshirish, ishlab chiqarish tannarxini 
pasaytirish hamda moliyaviy barqarorlikni mustahkamlashda muhim vosita 
sifatida namoyon bo‘lmoqda. 

Shu sababli, mazkur yo‘nalishni ilmiy jihatdan chuqur o‘rganish uchun turli 
mamlakatlar olimlari tomonidan ishlab chiqilgan nazariy qarashlar, amaliy 
tadqiqotlar, iqtisodiy model va yondashuvlarni tahlil qilish maqsadga 
muvofiqdir. Bu adabiyotlar sanoat korxonalarida xarajatlarni optimallashtirish 
bo‘yicha mavjud ilmiy bilimlarni tizimlashtirish, mavjud tajribalarni solishtirish 
va milliy sharoitga mos keluvchi strategiyalarni shakllantirish imkonini beradi. 

Shuningdek, optimal xarajatlar strategiyasiga oid iqtisodiy nazariyalar, 
strategik boshqaruv konsepsiyalari, xarajatlar tahlili va ularni boshqarish 
uslublarini o‘rganishga bag’ishlangan mahalliy va xorijiy mualliflarning ilmiy 
ishlarni tahlil qilish, tadqiqot mavzusi bilan bevosita bog’liq bo‘lgan 
monografiyalar, maqolalar, statistik ma’lumotlar, xalqaro tashkilotlar hisobotlari 
va amaliyotda qo‘llanilayotgan ilg’or tajribalarni o‘rganib, ularning mazmunan 
qamrovi va ilmiy yondashuvlarni tahlili asosida ilmiy taklif va amaliy tavsiyalar 
ishlab chiqish maqsadga muvofiqdir. To‘rtinchidan, ishlab chiqarish zanjirining 
barcha bosqichlarida – ta’minot, ishlab chiqarish, logistika va sotuvda 
xarajatlarni kamaytirish mumkin bo‘ladi. 

Xususan, O‘zbekiston sharoitida bu masala alohida dolzarbdir. “Raqamli 
O‘zbekiston – 2030” strategik dasturida sanoat tarmoqlarini raqamlashtirish 
ustuvor yo‘nalishlardan biri sifatida belgilangan. Mazkur dastur asosida 

korxonalarda ERP (Enterprise Resource Planning), CRM, avtomatlashtirilgan 
monitoring tizimlari, ma’lumotlar bazalari va analitik vositalar joriy etilmoqda. 
Bu jarayonlar natijasida sanoat korxonalari xarajatlarini hisobga olish, tahlil 
qilish va ularni optimallashtirish imkoniyati yanada oshmoqda. 

Adabiyotlar sharhi. 
Raqobatchilik salohiyati zamonaviy iqtisodiyot sharoitida korxonaning 

bozordagi ustunliklarini belgilovchi asosiy strategik ko‘rsatkichlardan biri 
hisoblanadi. Bu tushuncha korxonaning ichki resurslaridan foydalanish 
samaradorligi, tashqi muhitga moslashish qobiliyati va raqobatchilar bilan 
muvaffaqiyatli kurasha olish imkoniyatlari bilan uzviy bog’liqdir. A.Thompson va 
A.Strickland raqobatbardoshlikni “korxonaning uzoq muddatda bozorda faoliyat 
yuritishi va foyda olish imkoniyati bilan belgilanadigan holat” deb ta’riflagan 
holda, uni aniqlovchi omillar sifatida texnologik yetuklik, sifat, narx va 
innovatsion salohiyatni ko‘rsatadilar. 

Raqobatchilik salohiyati mohiyatan ko‘p omilli tushuncha bo‘lib, uni 
aniqlashda iqtisodiy, tashkiliy, ilmiy-texnikaviy va inson kapitali resurslarining 
umumiy uyg’unligi muhim ahamiyatga ega. Ba’zi olimlar, xususan M.Porter, 
raqobat ustunliklarini “ichki resurslar va tashqi muhit o‘zaro ta’sirida 
shakllanuvchi strategik pozitsiyalar” deb ataydi. Unga ko‘ra, korxonalar o‘z 
raqobatchilik salohiyatini yuqori darajaga ko‘tarish uchun bevosita uchta asosiy 
strategiyadan – xarajatlar yetakchiligi, differensiallashuv va fokuslashuv 
strategiyalaridan birini tanlashi lozim. 

Tadqiqotchi A. A. Porshnev o‘z izlanishlarida raqobatchilik salohiyatini 
“korxonaning maqsadli bozorda o‘z mahsulotini samarali sotish, innovatsiyalarni 
joriy etish va yangi bozor segmentlarini egallash salohiyati” sifatida izohlaydi. 

Tadqiqot metodologiyasi 
To‘qimachilik sanoati O‘zbekiston iqtisodiyotining strategik tarmoqlaridan 

biri hisoblanadi. U mamlakatning sanoat ishlab chiqarishi hajmi, eksport 
salohiyati va aholi bandligini ta’minlashdagi o‘rni bilan alohida ajralib turadi. 
Ushbu tarmoqda yuzaga kelgan rivojlanish sur’atlari nafaqat ichki bozor 
ehtiyojlarini qondirish, balki xalqaro bozorlarga raqobatbardosh mahsulotlar 
bilan kirib borish imkoniyatlarini kengaytirishga xizmat qilmoqda. Shu bois, 
to‘qimachilik korxonalarining raqobatbardoshligini ta’minlash – ularning ichki 
va tashqi bozorlar sharoitida muvaffaqiyatli faoliyat yuritish, barqarorlikni 
saqlab qolish va innovatsion yangilanishlarga tayyor bo‘lishini talab etadi. 

Tahlil va natijalar 
Bundan tashqari, samarali boshqaruv tizimi texnikaviy va mehnat 

resurslarining integratsiyalashgan boshqarilishini ta’minlaydi. Korxonada ishlab 
chiqarish jarayonlarini avtomatlashtirish, resurslarni monitoring qilish va 

optimallashtirish imkonini beruvchi axborot tizimlari joriy etilgan. Ushbu 
tizimlar yordamida mehnat va texnik resurslarning yetarliligi, ularning 
foydalanish samaradorligi doimiy nazorat qilinadi va kerakli choralar o‘z vaqtida 
ko‘riladi. “UzTEX” MChJda texnikaviy va mehnat resurslarini boshqarish 
tizimining rivojlanishi korxonaning uzoq muddatli barqarorligini, 
mahsulotlarning yuqori sifatini va iqtisodiy samaradorligini ta’minlashga xizmat 
qilmoqda. Bu esa o‘z navbatida korxonaning ichki bozor va eksport salohiyatini 
oshirishda muhim omil hisoblanadi. 

“UzTEX” MChJning asosiy kadrlar tavsiflari jadvalidagi (4.7-jadval) 
ma’lumotlar korxonaning ishlab chiqarish hajmining o‘sishi va samaradorlik 
darajasining yaxshilanishi bilan uzviy bog’liq ekanligini ko‘rsatadi. Ishchi-
xodimlar sonining barqarorligi va ayniqsa, asosiy ishlab chiqarish xodimlarining 
o‘rni, ishlab chiqarish jarayonlarining samarali tashkil etilishiga xizmat qiladi. Bu 
esa o‘z navbatida mahsulot ishlab chiqarish hajmining oshishi va sifatining 
yaxshilanishiga ijobiy ta’sir ko‘rsatadi. 

Shuningdek, kadrlar sonining muvofiqligi mehnat unumdorligini oshirish 
va ishlab chiqarish xarajatlarini optimallashtirishga imkon yaratadi, bu esa 
korxonaning iqtisodiy ko‘rsatkichlarida yaqqol namoyon bo‘ladi. 

1-jadval 
“UzTEX” MChJning asosiy kadrlar tavsiflari, 01.01.2026 yil holatiga 

Yoshi Ma’lumoti 
Ishchi kasblar xodimlari: 
20 yoshdan 30 yoshgasha- 43 % Oliy- 42 % 

О‘rta maxsus – 55 % 
О‘rta – 3 % 

30 yoshdan 40 yoshgasha- 32 % 
40 yoshdan 50 yoshgasha-18 % 
50 yoshdan yuqori –7 % 
Muxandislik - texnik mutaxassisliklari xodimlari, shu jumladan: 
Rahbarlar – 17 % 
Xizmatshilar – 28 %  
Muxandis-texniklar - 55 
20 yoshdan 30 yoshgasha-17 % Oliy-98 % 

О‘rta maxsus – 2 % 
О‘rta – yо‘q. 

30 yoshdan 40 yoshgasha- 53 % 
40 yoshdan 50 yoshgasha-  14 % 
50 yoshdan yuqori – 16 % 

Keltirilgan jadval ma’lumotlari “UzTEX” MChJning ishchi va mutaxassis 
kadrlar tarkibi, yosh hamda ma’lumot darajasi bo‘yicha tahlil qilish imkonini 
beradi. Avvalo, ishchi kasblar xodimlari yosh bo‘yicha taqsimlanganda, asosiy 
qismi – 43% 20 yoshdan 30 yoshgacha bo‘lgan yoshlar, 32% 30 yoshdan 40 
yoshgacha, 18% 40 yoshdan 50 yoshgacha va 7% 50 yoshdan yuqori 

yoshdagilarni tashkil qiladi. Bu demak, korxonada yosh ishchi kuchining yetarli 
ekanligi, shu bilan birga tajriba va bilimga ega bo‘lgan o‘rta va katta yoshdagi 
xodimlar ham mavjudligini ko‘rsatadi. Yosh ishchilar korxonada energiya va 
yangiliklarni olib kirishda muhim omil bo‘lsa, katta yoshdagi xodimlar tajriba va 
professional bilimni ta’minlaydi. 

Ma’lumot darajasi bo‘yicha ishchilar orasida o‘rta maxsus ta’limga ega 
bo‘lganlar (55%) ko‘pchilikni tashkil qiladi, bu esa ularning kasbiy tayyorgarligi 
va sanoat texnologiyalariga moslashuvchanligini bildiradi. Oliy ma’lumotli 
ishchilar 42%, o‘rta ma’lumotga ega xodimlar esa 3% ni tashkil qiladi, bu esa 
kasbga yo‘naltirilgan o‘qitish tizimining rivojlanganligidan dalolat beradi. 

Muxandislik va texnik mutaxassisliklar bo‘yicha esa, korxonada rahbarlar 
17%, xizmatshilar 28%, va muxandis-texniklar 55% ni tashkil qiladi. Bu taqsimot 
korxonaning boshqaruv va texnik jihatdan kuchli tizimga ega ekanligini bildiradi. 

Xulosa va takliflar 
Xulosa qilib aytganda, korxonada texnikaviy va mehnat resurslarini 

boshqarish uning samaradorligi va raqobatbardoshligini ta’minlashda hal 
qiluvchi rol o‘ynaydi. “UzTEX” MChJ misolida ko‘rish mumkinki, zamonaviy 
uskunalar va texnologiyalarni joriy etish, muntazam texnik xizmat ko‘rsatish 
tizimini takomillashtirish ishlab chiqarish jarayonlarining uzluksizligi va 
mahsulot sifatining yuqori darajasini ta’minlaydi. Mehnat resurslarining 
malakasi, doimiy kasbiy rivojlanishi va ish sharoitlarining yaxshilanishi 
xodimlarning motivatsiyasi va unumdorligini oshirishga xizmat qiladi. Samarali 
boshqaruv tizimlari esa resurslarni integratsiyalashgan holda boshqarish va 
optimallashtirish imkonini yaratadi. Barcha ushbu omillar “UzTEX” MChJning 
ichki va xalqaro bozorlardagi raqobatbardoshligini mustahkamlab, uning uzoq 
muddatli barqaror o‘sishiga zamin yaratadi. Shunday qilib, texnikaviy va mehnat 
resurslarini boshqarishdagi strategik yondashuvlar korxonaning muvaffaqiyatli 
faoliyati va rivojlanishining asosiy omillaridan biri hisoblanadi. 

Shuningdek, korxonaning kadrlar tarkibi yosh va malaka jihatdan 
muvozanatli bo‘lib, ishlab chiqarish va boshqaruv jarayonlarida yuqori 
samaradorlikni ta’minlamoqda. Ishchi kasblar xodimlari orasida yosh avlod 
yetarli bo‘lib, innovatsiyalarni joriy etishda muhim rol o‘ynaydi, muxandislik-
texnik xodimlarning oliy ma’lumotga ega bo‘lishi esa korxonaning texnologik 
rivojlanishi va raqobatbardoshligini mustahkamlashga xizmat qiladi. 

